
Arjunakritam Shiva Stotram

அர்ஜுநக்ரு’தம் ஶிவஸ்தோத்ரம்

அர்ஜுந உவாச ।
நமஸ்தே தே³வதே³வாய நம:கைலாஸவாஸிநே ।
ஸதா³ஶிவ நமஸ்துப்⁴யம் பஞ்சவக்த்ராய தே நம:॥ 34॥
கபர்தி³நே நமஸ்துப்⁴யம் த்ரிநேத்ராய நமோऽஸ்து தே ।
மந: ப்ரஸந்நரூபாய ஸஹஸ்ரவத³நாய ச ॥ 35॥
நீலகண்ட² நமஸ்தேऽஸ்து ஸத்³யோஜாதாய வை நம: ।
வ்ரு’ஷத்⁴வஜ நமஸ்தேऽஸ்து வாமாங்க³கி³ரிஜாய ச ॥ 36॥
த³ஶதோ³ஷ நமஸ்துப்⁴யந்நமஸ்தே பரமாத்மநே ।
ட³மருகபாலஹஸ்தாய நமஸ்தே முண்ட³மாலிநே ॥ 37॥
ஶுத்³த⁴ஸ்ப²டிகஸங்காஶ ஶுத்³த⁴கர்பூரவர்ஷ்மணே ।
பிநாகபாணயே துப்⁴யம் த்ரிஶூலவரதா⁴ரிணே ॥ 38॥
வ்யாக்⁴ரசர்மோத்தரீயாய க³ஜாம்ப³ரவிதா⁴ரிணே ।
நாகா³ங்கா³ய நமஸ்துப்⁴யம் க³ங்கா³த⁴ர நமோऽஸ்து தே ॥ 39॥
ஸுபாதா³ய நமஸ்தேऽஸ்து ஆரக்தசரணாய ச ।
நந்த்³யாதி³க³ணஸேவ்யாய க³ணேஶாய ச தே நம:॥ 40॥
நமோ க³ணேஶரூபாய கார்திகேயாநுகா³ய ச ।
ப⁴க்திதா³ய ச ப⁴க்தாநாம் முக்திதா³ய நமோ நம:॥ 41॥
அகு³ணாய நமஸ்தேऽஸ்து ஸகு³ணாய நமோ நம: ।
அரூபாய ஸரூபாய ஸகலாயாகலாய ச ॥ 42॥
நம: கிராதரூபாய மத³நுக்³ரஹகாரிணே ।
யுத்³த⁴ப்ரியாய வீராணாம் நாநாலீலாநுகாரிணே ॥ 43॥
யத்கிஞ்சித்³த்³ரு’ஶ்யதே ரூபம் தத்தேஜஸ்தாவகம் ஸ்ம்ரு’தம் ।
சித்³ரூபஸ்த்வம் த்ரிலோகேஷு ரமஸேऽந்வயபே⁴த³த:॥ 44॥

கு³ணாநாம் தே ந ஸங்க்²யாஸ்தி யதா² பூ⁴ரஜஸாமிஹ ।
ஆகாஶே தாரகாணாம் ஹி கணாநாம் வ்ரு’ஷ்ட்யபாமபி ॥ 45॥
ந தே கு³ணாஸ்து ஸங்க்²யாதும் வேதா³வை ஸம்ப⁴வந்தி ஹி ।
மந்த³பு³த்³தி⁴ரஹம் நாத² வர்ணயாமி கத²ம் புந:॥ 46॥
ஸோऽஸி யோऽஸி நமஸ்தேऽஸ்து க்ரு’பாம் கர்துமிஹார்ஹஸி ।
தா³ஸோऽஹம் தே மஹேஶாந ஸ்வாமீ த்வம் மே மஹேஶ்வர ॥ 47॥
இதி ஶிவபுராணே ஶதருத்³ரஸம்ஹிதாயாம் ஏகசத்வாரிம்ஶா- த்⁴யயாந்தர்க³தம்

அர்ஜுநக்ரு’தம் ஶிவஸ்தோத்ரம் ஸமாப்தம் ।
ஶிவபுராண । ஶதருத்³ரஸம்ஹிதா । அத்⁴யாய 41/34-47॥

